1. Exsultate, quotquot late - Sparsi Christum creditis, 

Canticisque collaudate - Tantum Regem debitis ! 

Orientis, occidentis - Gentes genu flectite, 

Jubiloque gratae mentis - Laudes Christo nectite:

Christe in hoc Sacramento - Caritatis vinculum, 

Tuae pacis testamento - Corda iungas omnium!

2. Nobis olim homo factus - Infans terram appulit, ;

Propter nos in crucem actus - Sese Patri obtulit.

Denuo nunc hic apparet, - Comes nostrae fit viae, 

Pereuntes ut servaret - Formam sumpsit hostiae. 

Christe in hoc Sacramento . . .

3. Fratricidis ardent bellis - Huius gentes saeculi, 

Odiorum heu procellis - Agitantur populi.

Seda venti tu furorem, - Bella aufer tristia, 

Tuum` doce nos amorem, - Dulcis Eucharistia! 

Christe in hoc Sacramento . . .

4. Poenitentes te rogamus, - Caritatis victima: 

Ut te vere diligamus, - Move cordis intima.

Sacrilegas, deprecamur, - Tolle undas criminum: 

Eapiati uniamur -, Tibi, Centro Cordium!

Christe in hoc Sacramento . . .

